
LIGJ
Nr. 19/2026

PËR RATIFIKIMIN E MARRËVESHJES NDRYSHUESE NR. 1, ME SHKËMBIM
LETRASH, TË MARRËVESHJES SË FINANCIMIT NDËRMJET REPUBLIKËS
SË SHQIPËRISË, PËRFAQËSUAR NGA KËSHILLI I MINISTRAVE I REPUBLIKËS
SË SHQIPËRISË, REPUBLIKËS SË KOSOVËS, PËRFAQËSUAR NGA ZYRA
E KRYEMINISTRIT, DHE KOMISIONIT EVROPIAN, PËR PROGRAMIN
E BASHKËPUNIMIT NDËRKUFITAR SHQIPËRI–KOSOVË, 2021–2027,

RATIFIKUAR ME LIGJIN NR. 12/2024

Në mbështetje të neneve 78, 83, pika 1, dhe 121, pika 1, të Kushtetutës, me propozimin e Këshillit
të Ministrave,

KUVENDI
I REPUBLIKËS SË SHQIPËRISË

VENDOSI:

Neni 1

Ratifikohet marrëveshja ndryshuese nr. 1, me shkëmbim letrash, të marrëveshjes së financimit
ndërmjet Republikës së Shqipërisë, përfaqësuar nga Këshilli i Ministrave i Republikës së Shqipërisë,
Republikës së Kosovës, përfaqësuar nga Zyra e Kryeministrit, dhe Komisionit Evropian, për
programin e bashkëpunimit ndërkufitar Shqipëri–Kosovë, 2021–2027, ratifikuar me ligjin nr.
12/2024, sipas tekstit që i bashkëlidhet këtij ligji.

Neni 2

Ky ligj hyn në fuqi 15 ditë pas botimit në Fletoren Zyrtare.

Miratuar në datën 3.2.2026.

Shpallur me dekretin nr. 76, datë 13.2.2026, të Presidentit të Republikës së Shqipërisë, Bajram
Begaj.

KOMISIONI EVROPIAN
DREJTORIA E PËRGJITHSHME PËR
ZGJERIMIN DHE FQINJËSINË
LINDORE
B - Ballkani Perëndimor
Drejtori

Bruksel 9.7.2025
ENEST.B/VS

Lënda: Ndryshimi nr. 1 i Marrëveshjes së Financimit nëpërmjet Shkëmbimit të Letrave për
Programin e Bashkëpunimit Ndërkufitar Shqipëri–Kosovë,* për periudhën 2021–2027
E nderuar znj. Çano,
I nderuar Z. Canolli,
Komisioni dhe autoritetet e Shqipërisë dhe të Kosovës nënshkruan fillimisht një Marrëveshje

Financiare për Programin e Bashkëpunimit Ndërkufitar Shqipëri–Kosovë, për periudhën 2021–2027,
më 15 dhjetor 2023 (në vijim “Marrëveshja e Financimit”).

Në përputhje me nenin 1(2) të Kushteve të Veçanta të Marrëveshjes së Financimit, qëllimi i këtij
ndryshimi është miratimi i angazhimit financiar në shumën prej 3,600,000 eurosh, për vitin 2025
(kontributi i BE-së), siç specifikohet në shtojcën I.
Në përputhje me nenin 2(1) të Kushteve të Veçanta, periudha e zbatimit të Marrëveshjes së

Financimit për ndarjen buxhetore të vitit 2025 caktohet në 12 vjet nga data e hyrjes në fuqi të këtij
ndryshimi përmes shkëmbimit të letrave.
Në përputhje me nenin 2(2) të Kushteve të Veçanta periudha e zbatimit operacional për ndarjen

buxhetore të vitit 2025 caktohet në 6 vjet nga data e hyrjes në fuqi të këtij ndryshimi nëpërmjet
shkëmbimit të letrave.
Në lidhje me nenin 1(2) të Kushteve të Veçanta të Marrëveshjes së Financimit, qëllimi i këtij

ndryshimi është thjeshtimi i miratimit të ndarjeve buxhetore të ardhshme, duke ndryshuar nenin 1(2),
në mënyrë që të kalohet nga shkëmbimi i letrave ndërmjet Komisionit dhe përfituesve të IPA III, në
njoftimin me shkrim nga Komisioni për përfituesit e IPA III, në lidhje me miratimin e angazhimeve
vjetore të mëvonshme të buxhetit.
* Ky emërtim bëhet pa dëmtuar qëndrimet lidhur me statusin dhe është në përputhje me rezolutën 1244 (1999) të

Këshillit të Sigurimit të OKB-së dhe Opinionit të Gjykatës Ndërkombëtare të Drejtësisë mbi shpalljen e pavarësisë së
Kosovës.

Eridana Çano
Koordinatore Kombëtare IPA (NIPAC)
Drejtore e Përgjithshme e Agjencisë Shtetërore të
Programimit Strategjik dhe Koordinimit dhe Ndihmës
Rruga “Kuvajt
Tiranë, Shqipëri

Florim Canolli
Koordinatori Kombëtar i IPA-së (NIPAC)
Zyra e Kryeministrit
Qeveria e Kosovës
Godina Qeveritare
Nënë Tereza 14 10000 Prishtinë, Kosovë

Commission européenne/Europese Commissie, 1049 Bruxelles/Bruksel, BELG1QUE/BELGIË - Tel. +32 22991111 Zyrë: L-15
08/098 - Tel. linja direkte +32 229-65403
Valentina Superti@ec. europa.cu

Për shkak të kalimit në SUMMA si mjeti i ri i financave korporative të Komisionit, që zëvendëson
ABAC, numrat/kodet JAD për alokimet e reja buxhetore që fillojnë nga viti 2025 duhet të
zëvendësohen me numrat/kodet JAG.SUM.

Ndryshimi i mëposhtëm i Marrëveshjes së Financimit çmohet i nevojshëm:
1. Neni 1 (1) i Kushteve të Veçanta të Marrëveshjes së Financimit zëvendësohet me sa vijon:

“Neni 1

1. Bashkimi pranon të financojë dhe përfituesit IPA III pranojnë financimin e Programit të
mëposhtëm të Bashkëpunimit Ndërkufitar, siç përshkruhet në shtojcën I:
Programi i Bashkëpunimit Ndërkufitar Shqipëri–Kosovë, për vitet 2021–2027 numri/at/kodi/et

i/e angazhimeve globale:
Për vitin 2022: JAD.971600
Për vitin 2025: JAG.SUM.1963812
Ky Program i Bashkëpunimit Ndërkufitar financohet nga Buxheti i Bashkimit, sipas aktit themelor

të mëposhtëm: Instrumenti për Ndihmë Paraanëtarësimit (IPA III).
2. Kostoja totale e parashikuar e këtij Programi të Bashkëpunimit Ndërkufitar është 9,734,117.64

euro dhe kontributi maksimal i Bashkimit për këtë Program Bashkëpunimi Ndërkufitar është caktuar
në 8,400,000 euro.
Ky kontribut i Bashkimit do të ndahet në angazhime vjetore për periudhën 2021 –2027 në

përputhje me aneksin I. Asgjë në këtë Marrëveshje Financimi nuk mund të interpretohet si një
angazhim financiar i Bashkimit, lidhur me kreditë që ende nuk janë miratuar me miratimin e buxhetit

të BE-së.
Komisioni do t’i njoftojë me shkrim përfituesit e IPA III mbi miratimin e angazhimeve financiare

të mëtejshme të përcaktuara në aneksin I.
Nuk kërkohet asnjë kontribut financiar nga përfituesit e IPA III.
1. Programi i Bashkëpunimit Ndërkufitar do të zbatohet në përputhje me përshkrimin e dhënë në

shtojcën I.
Të gjitha dispozitat e tjera të Marrëveshjes së Financimit mbeten të pandryshuara.

Lutemi përgjigjen ndaj kësaj letre me pranimin tuaj për ndryshimet e shpjeguara më sipër, duke
përdorur modelin e letrës së përgjigjes në shtojcën 1.
Ky shkëmbim letrash do të përbëjë ndryshimin nr. 1 të Marrëveshjes së Financimit, i cili do të

hyjë në fuqi në datën e fundit të nënshkrimit të letrave, pas përfundimit të procedurave të brendshme
ligjore të përfituesve të IPA III, të cilët pranojnë ndryshimin nga dy përfituesit e IPA III. Komisioni
do t’i njoftojë përfituesit e IPA III për datën e hyrjes në fuqi, e cila nuk do të jetë më vonë se 31 dhjetor
2026.
Pres me interes përgjigjet tuaja, ku pranoni këtë ndryshim.
Me respekt,

Valentina SUPERTI
(Nënshkrimi)

Bashkëlidhur: Letra e përgjigjes për pranimin e ndryshimit si shtojca 1

Në vëmendje të:
Andi Memeti, Zëvendësministër i Financave, Zyrtar Kombëtar Autorizues (NAO), Ministria e

Financave, Shqipëri
Sonil Bilaj, Agjencia Shtetërore për Programimin Strategjik dhe Koordinimit të Ndihmës,

Shqipëri

Ref. Ares (2025)5638501-11/07/2025

SHTOJCA 1
LETËR PËRGJIGJEJE

XXX, ... 2025
Valentina Superti
Drejtore B – Ballkani Perëndimor
Drejtoria e Përgjithshme e Zgjerimit dhe Fqinjësisë Lindore

Lënda: Përgjigje ndaj kërkesës suaj për ndryshimin nr. 1 të Marrëveshjes së Financimit
për Programin e Bashkëpunimit Ndërkufitar Shqipëri–Kosovë,* për periudhën 2021–2027
I nderuar Drejtor,
Në vijim të letrës suaj me referencën e lartpërmendur, ju propozoni ndryshimet e mëposhtme në

Marrëveshjen e Financimit për Programin e Bashkëpunimit Ndërkufitar Shqipëri–Kosovë, për
periudhën 2021–2027 (në vijim “Marrëveshja e Financimit”):
Neni 1(1) i Kushteve të Veçanta të Marrëveshjes së Financimit do të zëvendësohet me sa vijon:

“Neni 1

1. Bashkimi pranon të financojë dhe përfituesit e IPA III bien dakord të pranojnë financimin e
Programit të mëposhtëm të Bashkëpunimit Ndërkufitar (CBC/PBN), siç përshkruhet në shtojcën I:
Programi i Bashkëpunimit Ndërkufitar Shqipëri–Kosovë për 2021–2027

Numri(i) i angazhimit global:
Për vitin 2022: JAD.971600
Për vitin 2025: JAG.SUM.1963812
Ky Program i Bashkëpunimit Ndërkufitar financohet nga Buxheti i Bashkimit Evropian në bazë

të aktit themelor vijues: Instrumenti për Asistencë e Paraanëtarësimit (IPA III).
2. Kostoja totale e parashikuar e këtij Programi të Bashkëpunimit Ndërkufitar është 9,734,117.64

euro dhe kontributi maksimal i Bashkimit Evropian për këtë program është caktuar në 8,400,000
euro.
Ky kontribut i Bashkimit do të ndahet në angazhime vjetore për periudhën e viteve 2021–2027,

në përputhje me aneksin I. Asgjë në këtë Marrëveshje Financimi nuk mund të interpretohet si një
angazhim financiar i Bashkimit, në lidhje me kreditë që ende nuk janë miratuar me miratimin e
buxhetit të BE-së. Komisioni do t’i informojë me shkrim përfituesit e IPA III për miratimin e
angazhimeve financiare të mëtejshme të përcaktuara në aneksin I.
Nuk kërkohet asnjë kontribut financiar nga përfituesit e IPA III.

* Ky emërtim bëhet pa dëmtuar qëndrimet lidhur me statusin dhe është në përputhje me Rezolutën 1244/1999 të
Këshillit të Sigurimit të Kombeve të Bashkuara dhe me mendimin e Gjykatës Ndërkombëtare të Drejtësisë mbi Deklaratën
e Pavarësisë së Kosovës.

3. Programi i Bashkëpunimit Ndërkufitar (CBC) do të zbatohet në përputhje me përshkrimin e
dhënë në aneksin I.”.
1. Në vijim të letrës suaj me referencë, në lidhje me miratimin e angazhimit financiar për vitin

2025, shpreh miratimin tim për ndryshimin nr. 1 të Marrëveshjes së Financimit. Ky ndryshim do të
hyjë në fuqi në datën e fundit të nënshkrimit të letrave, pas përfundimit të procedurave të brendshme
ligjore nga përfituesit e IPA III, duke pranuar këtë kërkesë nga dy përfituesit e IPA III. Komisioni do
të njoftojë përfituesit e IPA III për hyrjen në fuqi, e cila do të jetë jo më vonë se 31 dhjetor 2026.

Me respekt,
———————————----
Koordinatori Kombëtar i IPA-së

